
Texte
Transcription diplomatique
Trahiſtre œil peu cault, peu ſage, peu fidelle,
Seul baſtiſſeur de mon eſtrange ſort,
Ne vois tu point qu'amour, le tems, & mort,
M'ont deliuré par toy guerre immortelle ?

Amour premier alluma l'estincelle
Du grand braſier qui de mes penſers ſort,
Puis voulant prendre auec le temps confort,
Plus ie l'inuoque, & plus il m'est rebelle.

Si donc le tems n'efface ma langueur,
Ains dedans moy l'accroiſt,que ne viens tu,
O mort par moy tant de fois deſirée ?

Ny les apaſtz d'amour, ny la longueur
Du tems, ny mort n'ont en ſoy la vertu
De conforter mon ame martirée.

RimesABBA ABBA CDE CDE
SujetsMal d'amour

pièce lyrique, Sonnet

